
«Հայաստանի Հանրապետության 2024 թվականի պետական բյուջեի մասին» 
օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ 
լրացումներ ու փոփոխություններ կատարելու մասին» 
ՀՀ կառավարության որոշման նախագծի

	ՀՀ ֆինանսների նախարարություն
	12.11.2024թ.

	
	№ 01/34-1/23387-2024

	Նախագծին կից ներկայացված  չեն պարզաբանումներ ինչպես նշված կարիքների չբյուջետավորման պատճառների, այնպես էլ ներկայումս դրանց անհրաժեշտության և հրատապության վերաբերյալ: Միաժամանակ, հաշվի առնելով հարկաբյուջետային սահմանափակ հնարավորությունները և ՊՆ սպառազինության և ռազմական տեխնիկայի ձեռքբերման գծով մեծածավալ հավելյալ ծախսային կարիքները, առաջարկում ենք սահմանել հստակ ծախսային առաջնահերթություններ բյուջետային (այդ թվում՝ տնտեսումների հաշվին իրականացվող) ծախսերի նկատմամբ, և քննարկել ոլորտի կարիքների վերագնահատման արդյունքում առաջացած ֆինանսական միջոցները նշված առաջնահերթ ծախսերին ուղղելու հարցը:
	Մասամբ է ընդունվել, 
քանի որ նշված կարիքները ընդգրկված են առաջնահերթությունների ցանկում, իսկ առաջին պայմանագիրը կնքվել է ս.թ. հունիսի 11-ին: Վերոնշյալի մասով տեղեկատվությունը ներկայացվում է Նախագծի ընդունումը հիմնավորող փաստաթղթում: 
Միաժամանակ տեղեկացնում ենք, որ ոլորտի կարիքների ծախսային առաջնահերթությունները քննարկված են և վերագնահատման արդյունքում առաջացած ֆինանսական միջոցները ուղղվում են առաջնահերթ ծախսերին: 

	Նախագծի հավելված 7-ի գնումների պլանում ներառված ԳՄԱ կոդերով գնման առարկաների վերաբերյալ դիրքորոշում կարող ենք հայտնել վերջիններիս ձեռքբերման  նպատակով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության պարագայում:


Հարկ է նշել նաև, որ վերոնշյալ հավելվածի 32341300/501 «ռադիոընդունիչներ» ԳՄԱ կոդով գնման առարկայի տողից նախատեսվում է 4,798.0 հազար դրամի նվազեցում, այնինչ էլեկտրոնային գնումների armeps/ppcm համակարգում առկա  տեղեկատվության համաձայն՝ հիշյալ առարկայի մասով մուտքագրված է միայն քանակական ցուցանիշը և վերջինիս տողի մնացորդը կազմում է 0 դրամ:  
	Ընդունվել է, 
սակայն հարկ է նշել, որ նշված գնման առարկաների ձեռքբերման համար առկա են պայմանով կնքված պայմանագրեր, որոնց մասով տեղեկատվության ներկայացման պահանջ նախկինում ՀՀ ֆինանսների նախարարության կողմից չի ներկայացվել: 

Չի ընդունվել, 
քանի որ նշված հավելվածի 32341300/501 «ռադիոընդունիչներ» ԳՄԱ կոդով գնման առարկայի տողին 21.03.2024թ. N 24 ծանուցումով նախատեսվել է 4,798.0 հազար դրամ գումար, ինչի մասով տեղեկատվություն առկա է նաև էլեկտրոնային գնումների armeps/ppcm համակարգում: Հարկ ենք համարում ևս մեկ անգամ ստուգել:

	Նախագծի հավելված 3-ի 1169 ծրագրի 31001 միջոցառման շրջանակներում բյուջետային ծախսերի տնտեսագիտական դասակարգման «Տրանսպորտային սարքավորումներ» հոդվածով նախատեսվում է 696,534.9 հազար դրամի հատկացում, սակայն վերջինս արտացոլված չէ գնումների պլանում, ինչով պայմանավորված առաջարկում ենք վերոնշյալ հատկացման վերաբերյալ տեղեկատվությունը բացահայտել Նախագծի ընդունումը հիմնավորող փաստաթղթում:
	Ընդունվել է։
Հատկանշական է, որ նշված հոդվածով նախատեսված հատկացումը հանդիսանում է գնում չհանդիսացող ծախս, ինչը սահմանված կարգի համաձայն չի արտացոլվում գնումների պլանում, սակայն առաջարկի համաձայն տեղեկատվությունը ներկայացվում է Նախագծի ընդունումը հիմնավորող փաստաթղթում:

	Ինչ վերաբերում է Նախագծի տեխնիկական մասին, ապա Նախագծում անհրաժեշտ է ՀՀ կառավարության պահուստային ֆոնդից հատկացումներն արտացոլել առանձին հավելվածով:
	Ընդունվել է 
Նախագիծը ընթացավորելու նպատակով (ելնելով հրատապությունից), սակայն խնդրահարույց է §Նորմատիվ իրավական ակտերի մասին¦ օրենքի 13-րդ հոդվածի 9-րդ մասի պահանջների առումով, որոնց համաձայն՝ Նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածները առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը պետք է հղում պարունակեն այդ հավելվածներին (հիմք՝ ՀՀ արդարադատության նախարարության 29.10.2024թ. N Ե-00330 գրություն):



